
Ovttastuvvon teaksta lea teaksta mas leat ollu govat lassin tekstii. Govat dahket teavstta 
álkibun áddet, muitit ja miellagiddevaš lohkat.  

Guovža 

Guovža lea njiččehas. Dat mearkkaša ahte dat čivge ealli čivggaid mat njammet 

eatnis njiččiin mielkki ja čuvodit su dassá go sturrot ja givrot ja ieža birgejit 

luonddus. Varris guovža deaddá birrasii 300 kg ja njiŋŋálas fas birrasii 150 kg. 

Guovža orru meahcis ja dat sáhttá johtit guhkes gaskkaid. Guovža borrá ráppiid, 

divrriid, ruohttasiid, suinniid, urbbiid ja murjjiid. Sáhttá maid borrat sávzzaid, 

misiid ja guoli, erenoamážit giđđat. 

 



Johannes Jansson 

Čakčat go rásit, ja šattut goldnet, de guovža čákŋá bidjui.  Doppe dat oađđá 

dálvvi, ja ii ge leat eará niesti go buoidi gorudis. Dološ olbmot dadje ahte ulddat 

bibme guovžža biejus. Guovdelaš dálvvi jorgala guovža nuppi gilgga ala. 

Dábálaččat dat lea okto biejus, muhto njiŋŋelasas sáhttá leat čivga skihpárin 

biejus. Muhtomin oažžu čivgga go biejus lea. Guovžža čivga lea unni šattus. Ii 

leat stuorát go vielppis. Giđđat go biejus boahtá olggos, ii leat stuorát go 

unnitlágan beana.   



 
Duy Pham 

 

Guovžžas leat guhkes bastilis gaccat maiguin sáhttá olles muorraguottuid 

ráigat. Dološ sámiide lei guovža bassi ealli maid sii bivde.  Sii bokte guovžža 

biejus dálvet ja čuggejedje sáittiin raddái go boltasii biejus olggos. Dalle lei sis 

biebmu guhkes áigái. Guovžža gaccaid heŋgejedje čeabehii. Dat galge sin 

várjalit bahás vuoiŋŋaid vuostá.  

